
Ed. 112. N e fn d a r á llt

um frumvarp til laga um breytingu á lögum nr. 40, 30. júlí 1909, um sókn- 
argjöld.

Frá minni hluta fjárhagsnefndar.

Nefndin hefir eigi getaö orðið samferða í máli þessu; vill meiri hlutinn 
fella frumvarpið, en minni hlutinn lækka gjaldið frá því, sem frumvarpið 
leggur til, úr 3 kr. ofan í 2 kr. Gjöld til prests og kirkju eru nú hjá fríkirkju- 
söfnuðunum i Reykjavik sem hjer segir:

1. í  fríkirkjusöfnuðinum kr. 5,00,
2. í  söfnuði prófessors H aralds Níelssonar kr. 4,00 

um árið, og er þessu gjaldi jafnað niður eftir höfðatölu.
Eftir tillögum minni hlutans yrði gjaldiö til prests og kirkju i þjóö- 

kirkjunni kr. 3,25 um  árið, og verður ekki sjeð, að hinir fátæku sjeu miklu 
harðrjetti beittir, þótt þeim sje ætlað aö greiða þetta gjald.

Aö visu er þetta gjald eigi lagt á eftir efnum og ástæðum, og má þvi 
telja, að það valdi dálitlu misrjetti. En svo verður um alla skatta og tolla meira 
og minna, ef ekki samkvæmt lögunum, þá í framkvæmdinni.

En þar sem gjald þetta er svo lítið, þá er auðsætt, að t. d. tollar vorir 
eru miklu ranglátari en þetta litla gjald, svo sem kaffi-, sykur- og tóbakstollur, 
sem er hár og hvílir jafnþungt á fátækum sem rikum .

En þrátt fyrir þetta ranglæti virðist óframkvæmanlegt að haga tolllög- 
unum  öðruvisi eöa á annan heppilegri hátt, þegar á alt er litið.

Minni hlutinn leggur svo til, aö frum varp þetta verði samþykt með 
eftirfarandi

' BREYTINGU.

Við 1. gr. Fyrir »3 kr.« komi: 2 kr.

Alþingi, 1. m ars 1925.

Björn Kristjánsson, Jóhann Jósefsson,
form. og framsögum.


